
   Biwo Pak, Lwazi ak Konsèvasyon Istorik 

Eta New York 

Règleman Kont Diskriminasyon, Aksè Egalego pou Tout Moun, ak Aranjman Rezonab 

 

Opòtinite egalego se yon dwa sivil nan Eta New York anba dispozisyon Atik 15 Lwa Eta  
New York sou Dwa Moun. Yon kantite lwa federal ak lwa eta ak dekrè egzekitif entèdi 
diskriminasyon tou. Biwo Pak, Lwazi ak Konsèvasyon Istorik Eta New York (Office of Parks, 
Recreation, and Historic Preservation, OPRHP) pran angajman pou asire yon espas travay san 
diskriminasyon, epi pou entèdi diskriminasyon nan operasyon konplèks, sèvis ak pwogram piblik 
nou yo.  

Espas Travay San Diskriminasyon  

OPRHP entèdi epi nou p ap tolere okenn zak diskriminasyon kont yon anplwaye ajans akòz laj 
yon moun, ras li, kwayans li, koulè li, peyi kote li fèt, preferans seksyèl li, idantite seksyèl li, 
kondisyon militè li, si li se fanm oswa gason, andikap li, patikilarite tandans jenetik li, sitiyasyon 
fanmi li, arestasyon oswa kondanasyon li anvan, Oswa kondisyon li kòm yon moun ki viktim 
nan vyolans nan kay. Entèdiksyon sou diskriminasyon an konsène tout rekritman, anbochaj, 
pwomosyon, konpansasyon, fòmasyon, konsèvasyon, oswa desizyon ak pratik disiplinè.  

Konplèks, Sèvis, ak Pwogram Piblik  

OPRHP entèdi epi nou p ap tolere yon anplwaye ajans lan fè okenn zak diskriminasyon akòz laj 
yon moun, ras li, kwayans li, koulè li, peyi kote li fèt, preferans seksyèl li, kondisyon militè li, si 
moun nan se fanm oswa gason, andikap li, sitiyasyon fanmi li: (a) kont nenpòt manm piblik la k 
ap vizite nenpòt Pak Eta, Espas Istorik, biwo administratif, oswa lòt konplèks ki sou jiridiksyon 
ajans lan; oswa (b) kont nenpòt moun ki kominike oswa k ap aji avèk ajans lan konsènan nenpòt 
sèvis oswa pwogram ajans lan administre.  

Aranjman Rezonab pou Moun ki Andikape 

OPRHP pran angajman pou bay aranjman rezonab pou moun andikape kalifye ki se anplwaye 
ajans lan oswa manm piblik la k ap vizite konplèks nou yo:  

• Aranjman nan Espas Travay la, ki Annamoni avèk pwosedi Depatman Sèvis Sivil 
Eta New York mete anplas, OPRHP ap pran mezi rezonab pou satisfè anplwaye 
andikape (ak moun k ap chèche travay) pou pèmèt yo fonksyone yon fason ki 
efikas nan pòs travay yo kalifye yo. Men kèk egzanp aranjman: bay espas travay 
ki fasil pou antre, ofri opòtinite egalego pou patisipasyon nan pwogram edikasyon 
ak fòmasyon, jwenn oswa modifye ekipman, bay sèvis sipò apwopriye pou moun 
ki gen pwoblèm pou tande oswa ki gen pwoblèm pou wè, restriktire djòb yo, epi 



modifye orè travay la. Ou kapab jwenn yon fòm demann aranjman rezonab nan 
men yon sipèvizè, lyezon aksyon afimatif rejyonal oswa ou kapab telechaje li nan 
entranèt entèn ajans lan.  

• Aranjman nan Konplèks Ajans yo. OPRHP ap aplike modifikasyon nan Pak Eta a, 
Espas Istorik yo, biwo administratif yo, ak lòt konplèks ki sou jiridiksyon ajans 
lan pou fasilite aksè ak jwisans manm piblik la ki andikape, yon fason ki 
annamoni avèk tout lwa ak gid ki anvigè yo.  

Tout manadjè, sipèvizè, anplwaye ajans lan responsab pou asire konfòmite avèk 
règleman sa a. Si yon anplwaye kwè te gen diskriminasyon ki baze sou nenpòt 
patikilarite ki edike anwo a nan nenpòt konplèks ajans lan opere oswa nan 
administrasyon nenpòt pwogram oswa sèvis ajans, anplwaye sa a ta dwe rapòte 
ensidan an aloral epi/oswa alekri ba:  

• Sipèvizè imedyat anplwaye a, sipèvizè pwochen nivo li, oswa yon 
sipèvizè nivo siperyè anplwaye a; oswa  

• Lyezon kontak Aksyon Afimatif Rejyonal; oswa  
• Biwo Albany pou Aksyon Afimatif ak Opòtinite Egalego nan nimewo 

518-473-2048 oswa nan imèl equality@parks.ny.gov  

Si yon manm piblik la kwè te gen diskriminasyon, li ta dwe kontakte Biwo Albany pou 
Aksyon Afimatif ak Opòtinite Egalego.  

Ajans lan dwe mennen ankèt san pèdi tan sou tout rapò oswa zak diskriminasyon. Si yo 
detèmine te gen diskriminasyon, ajans lan ap pran mezi koreksyon.  

Nou p ap aksepte kraponay, presyon oswa vanjans kont nenpòt moun ki rapòte 
diskriminasyon ki genyen oswa k ap chèche jwenn yon aranjman. Lwa federal oswa lwa 
Eta a entèdi vanjans kont nenpòt moun ki mande yon aranjman rezonab, oswa ki fè yon 
plent pou diskriminasyon, ki patisipe nan yon pwosedi pou diskriminasyon, oswa ki kont 
yon pratik ilegal.  

Ou ta dwe poze nenpòt kesyon konsènan règleman sa a nan:  

Bureau of Affirmative Action & Equal Opportunity  
NYS Office of Parks, Recreation and Historic Preservation  
Albany, NY 12238  
(518) 473-2048 equality@parks.ny.gov  

Règleman sa a anvigè imedyatman, epi li ranplase: ansyen règleman sou “Opòtinite Egalego ak 
Aksè Egalego” ki date nan mwa novanm 2007; ak Deskripsyon Règleman Nimewo 31 Referans: 
Aranjman Rezonab” (san dat). 

